
O loo ua iai se fuafuaga a le OLA 

Puletini A’oga mo se tauvaga o faiga 

ata video e faalauiloa ai lau tou  

a’oga. E faa-Samoa lona faiga. O  

lona umi e tatau ona 15 (maulalo)  

i le 20 minute (maualuga).  Afai e  

lava le numera moomia e mafai lava 

ona faataunuu i lenei tausaga, ae  

faamoemoe i le vave fesoota’i mai e  

faaulu lou tou auai. E mafai ona 

faaulu e ala i se paga, vasega, poo 

le a’oga atoa fo’i. Ae tatau ona malie  

i ai le tou pule a’oga. Ua fuafuaina ni   

faailoga. Aso e faagata ai le faaulu-

ga— 23 Setema 2016. Faafetai.  

  E le o se fuafuaga lenei a le  

malo a o le taofi o le alii o Winston 

Peters, ta’ita’i o le New Zealand 

First.    

  Faapea mai le alii faipule, afai e 

maua se tofi o lana vaega i se 

faigamalo fou, o le a faamalosia 

loa le su’ega o laisene avetaavale 

o fanau a’oga matutua.  

  E malosi le manatu o le alii e iai 

le sootaga o le su’ega o le laisene 

ma le tinou o fanau e su’esu’e.  

   Aisea? Auā e leai se tama ma se 

teine e le fia avetaavale.  

   O le mafuaaga lena o le to’atele 

o i latou nei e feoa’i i luga o le  

auala e leai ni laisene.  

   O le iloa ave le taavale o se  

tasi tomai aupito moomia i nei 

aso, o le tele o falefaigaluega e 

mana’omia le iai o le laisene o se 

vaega o le talosaga.  

   E leai se aogā o le maua o le 

galuega ae le mafai ona alu i ai 

ona e le iloa ave le taavale,     

saunoa Peters. Pe alu foi ae soli ai 

le tulafono ma afaina ai sona 

ta’uleleia i le galuega.  

   Faapefea ona faatino? Fa’aaoga 

auala ua loa le masani mai ai o aiga 

Niu Sila. Fai ia tamāmatua ma  

tinamatua e fesoasoani ane i le a’oga o 

le ave. O iai foi tina ma tamā e faia lea 

pe a avanoa. Ae mana’o Peters e avea 

lenei ma se vaega o le toleniga i le  

a’oga. E totogi e le malo le tau o le 

su’ega o le laisene.  

www.ola888.com 

RIPOTI O LE VAIASO  LAUFATU SAMOA  

O a ni mea lelei e maua i le fuafuaga a Winston Peters? 1. E auala ai le moliga o tomai 

mai le tasi tupulaga i le isi. 2. E saga faamautu ai lena noataga o tupulaga laiti i o latou 

matua matutua ua seasea ona toe maua. 3. E maua ai le lotofiafia o le tupulaga matutua 

i le faaaogaina o i latou . 4. E leai se tupe a le aiga e alu ai auā e totogi e le malo.  

O le vai o le 

tama 

Vave tuua a’oga ona o le tete’e a faia’oga i suiga fou fuafuaina  

       ITULAU  2 

    Na vave ona tuua a’oga i Aukilani 

i Sisifo i le Aso Gafua na se’i mavae 

ona o fono a faia’oga e faatatau 

tonu i mataupu o loo ua lagaina e le  

malo.  

   O fonotaga nei sa pasia i le uluai 

fono soofaatasi a iuni e lua, PPTA 

ma le NZEI, e tali atu ai i le  

fuafuaga a le malo mo ni suiga.  E 

pei ona faailoaina, afua mai i le aso 

5 o Setema se faasologa o fonotaga 

e tusa ma se 50 le aofa’i, e momoli 

atu ai la latou tete’e i fuafuaga fou a 

le malo mo a’oga.  

   E pei ona tolaulau i la tatou ripoti 

o le vaiaso ua mavae, e tolu ni 

vaega o loo ua taula’i i ai le vaai a le 

malo.  

   Muamua o le auala e faatupe ai 

a’oga. Faatusa e le malo i se faasoa 

aoao (global), e tuu atu le tinoitupe 

atoa i se a’oga e faasoa e i latou i 

totogi o faia’oga ma isi atina’e taule 

a’oga.   

    O lea ua tuua’iina ai le malo i le 

toe faafo’i mai o le faiga togipau lea 

sa taofia ona o le tete’e malosi a  

iuni. Fai mai le minisita e le tutusa 

faiga e lua.  

    O le itu o loo popole ai ta’ita’i o 

iuni ma faia’oga o le faatinoga o le 

faasoa a le pule. E talitonu i latou e 

omia totogi o faia’oga. Mafua lea 

auā o le a noatia le faasoa a le pule 

i le tupe ua maua. Ona taufalo lea o 

le faasoa ina ia faamalie mana’oga 

uma o se a’oga. O le iuga, o le 

faamalolo o nisi faia’oga pe toomaga  

i faia’oga taugofie ma leai ni  

potomasani.     

    I le taimi nei o loo malutia galuega 

ma totogi i lalo o tuutuuga e noatia ai 

le malo e tausisia le pitolaau lea. I le 

faiga fou, e lafo ai le tiute i pulega o 

a’oga.  

   E fesoota’i tonu le vaega muamua 

ma le fuafuaga e lafoa’i le faiga  

faatesile na sau ai a’oga, e fua ai le 

tupe maua a se a’oga i le numera o 

le tesile (decile rating).  Faapea mai 

le malo e le’o amiotonu sea faiga talu 

ai e le tutusa uma tamaoaiga o ni   

aiga o se aai. Faata’ita’iga, e iai 

Tesile 4 ma le 5 ae maua ai fo’i fanau 

e maulalalo tupe maua a o latou aiga. 

Tusa lena ma le 1-2 tesile.  

    I le suiga fou, o le a taumafai e ave 

tonu le fesoasoani i le tama ma le 

teine o loo mana’omia tonu le 

fesoasoani. Pe faapefea ona faia o 

lea e le’i manino mai sona auiliiliga. 

    O le tasi vaega o suiga faatu mai, 

o le faavaeina o se pulega e feagai 

ma le mata’ituina o le faatinoga o le 

Ripoti o le Vaiaso:  

Teine o le ata: Hekia Parata, Minisita o A’oga 

galuega a le faia’oga. O se komiti poo 

se laulaufono e faatau i ai faitioga i le 

galue a se faia’oga, latou te iloilo ma 

faia foi se faaiuga e ono aafia ai lona 

tulaga faigaluega.  

    O se tasi lea mataupu ma’ale’ale i le 

lisi a le malo o mea e fia faaleleia. O se 

mataupu e laualuga i le manatu o le 

minisita ona o le sootaga o ausiga lelei 

ma le anoa o mea a’oa’oina e le  

faia’oga. Finau mai le minisita ua faitau 

tupulaga le lē aulia e fanau o tapulaa, 

ma e tatau ona tali faia’oga.     

    E faaopoopo i lena le fuinuu a’oga, e 

galulue faatasi ai ni a’oga i lalo o se 

ta’ita’iga a se pule ma ni taiulu o 

mataupu. O le a se’i mata’itu aga o lea 

fuafuaga ma sona aoga sau se taimi.  

   O le tasi suiga matailoga o le COOL 

lea ua tala’iina nei. O se tasi fuafuaga  

e mautinoa o le a matua suia ai le faiga 

o a’oga pe afai ae taunuu. O le COOL 

fai mai le minisita o se tasi filifiliga mo 

matua ma fanau. O le a mafai ai e nisi 

tamaiti ona a’o’oga mai le fale.  

   Sa faamatala e le minisita ni itu lelei 

o lea faiga. O le faata’ita’iga o Aukilani 

ma le to’atele o fanau o loo a’o’oga 

tausavali mai tua i a’oga i le moa o le 

taulaga. O le a’oga mai le fale e  

maufetuuna’i ai le a’oga ma aiga i 

tulaga e talafeagai ai le faatinoga o sea 

filifiliga. Ua faailoa foi lona lelei o sea 

auala mo nofoaga e taumamao fanau 

ma aai o a’oga. O iai le avanoa e mafai 

ai ona a’oga se tama e nofo i Tuakau i 

le Kalama Aukilani mo se faata’ita’iga.  

ITU AGAI: 

     O nei fuafuaga faatutu e manatu le  

fofoga o mataupu tau A’oga a le Leipa, 

Chris Hipkins, o le a matua afaina ai 

a’oga na e vaivai tamaoaiga.  

    O Delahunty o le Green e manatu o 

se su’esu’ega faata’ita’i a le National 

pe lelei pe leaga. Ae tuua’i e le NZ First 

le malo i lona fa’afoe o le tautua a’oga 

e faapei o se pisinisi.  

  

 

Ata: O se fono a faia’oga i Aukilani 

Sisifo i le vaiaso ua tuana’i 

    



Faasoa o le Vaiaso:   

      Ae faapefea le filifiliga mo a’oga i gagana e lua?  

    “mafaufauga o le vaiaso”   

 E mau e faalele, e mau foi e matau.              
          Faataoto Samoa  

    I le taimi nei o loo fālē i totonu o le 

maota fono a Niu Sila nisi o tulafono 

taufaaofi i mea taua’oga. E aofia ai ni 

teuteuga e talitonu le aufaiuta e le itiiti 

sa latou aia i le fauina o se lumana’i fou 

o a’oga a lenei atunuu.  

    E manatu le to’atele o ni suiga o le a 

liuina le laufanua a’oga o Aotearoa 

atoa, talu ona faatula’i mai le A’oga 

Ataeao (Tomorrows Schools). E talitonu 

o ni suiga e o faatasi ma le taimi, ina ua 

tuana’i le 30 tausaga o le faiga tuai, ua 

tatau ona iai se faiga fou e sili atu le  

talimana’o. O le finau lena a le malo ma 

i latou e lagolagoina ana fuafuaga.  

    E malie le faalogologo atu i le talanoa 

faamama’i a le minisita i le taua o le iai 

o nisi filifiliga e toomaga i ai matua. E 

peisea’i o le ‘auga lea o ‘auga o lana 

finau, ia avanoa matua ma fanau i nisi 

filifiliga ae le o le taumau pea i na ua 

siliga se tali mai. A o ai se matua e le 

fiafia i se na tonu lelei? E le tasi se fua  

o se togiga, e eseese tamaiti, e sa’o lele 

le minisita.    

    Tula’i mai le a’oga siata. O se filifiliga, 

ui ina solitu i ai iuni a faia’oga ma le Itu 

Agai, a o loo ua faatinoina lava. Lelei, 

pe afai e manuia ai nisi fanau—aemaise 

lava latou na e pito i lalo i ausiga toe  

faalavelaveina i mataupu tauleamio; ae 

le o se filifiliga mo fanau uma.  

   E foliga o se talimana’o lea mo fanau 

Maori ma se vaega o fanau Europa; e 

atagia lea i le fuainumera o tamaiti ma  

a’oga ma pulega o loo ua gaoioi i lalo  

o lea faiga. Ua iloa foi le le iloga  

lagolagoina o lea filifiliga e le to’atele o 

matua Pasefika. E mafua auā e le maua 

i ai mea taua o loo faamamafa e le 

to’atele o a tatou matua ma tagata.  

    E taua ia i latou se polokalame e le 

faatauagavale i gagana ma tu faalenuu 

a fanau. E taua ia i latou ni a’oga e 

amana’ia o latou leo ma le tuualalo.  

    Tula’i mai a’oga o gagana e lua. 

Tatou toe tepa i tua i le finau a ta’ita’i o 

lenei mau mo se lagolago a le malo,  

talu ai ua faamaonia lona aoga mo  

fanau a Samoa ma uso a Pasefika.  

Ua ta’utino le ausu’esu’e, o le faafitauli 

o le lē ausia, o se faafitauli taugagana.   

    Fai mai le minisita e lelei le tele o  

filifiliga. E sa’o ae le a’o. O loo faafitia 

pea e le malo lena filifiliga mo fanau a le 

Pasefika, aemaise lava Toga ma  

Samoa o loo mautu le lagolagoina o a 

laua gagana i le fale ma le si’osi’omaga 

lautele.  

    I le vaiaso talu ai na faailoa ai le 

faaiuga o se su’esu’ega e faamaonia le 

to’atele o fanau e ulufale i le a’oga ae leai 

ni tomai i le tautala. Ua na’o ni upu e 

mafai ona ta’u ae le mafai ona talanoa 

mai i ni fuiupu pe fa’aaoga se fuaiupu lelei 

ma atoatoa. E lei manino mai ni auiliiliga 

o lea su’esu’ega, i se vaevaega e atagia 

ai se afaina o fanau e le o le Igilisi la latou 

gagana muamua.  

   Ae mo matua Pasefika e tatau ona tupu 

se lagona popole. Afai o le to’atele o na 

tamaiti sa su’eina o a tatou tamaiti, e sala 

ina le iloa talanoa auā e le o sa latou  

gagana lena i le fale. O sina vaega o a 

tatou tamaiti e ulufale atu i potua’oga ma 

se faavae lelei i le gagana Samoa,  

faafetai i A’oga Amata (Samoa); ae fetaui 

ma se lalolagi ese e pei o Alise i le nuu 

uiga ofoofogia, i se gagana ese, se  

faia’oga e leai sona iloa o lana aganuu, 

pe iai ni tomai e a’oa’o ai fanau e o mai i 

aiga e le talanoa i le Igilisi. Pau lea o le 

mea e mafai, na’o upu ta’itasi pe ta’ilua e 

talanoa ai—ma tusitusi ai.  

    I le o lea e le faigata ona tatou 

faafesoota’ia le tulaga faia’ina o le to’atele 

o fanau Pasefika ma le augatā o le malo 

e una’i le fa’aaogaga o gagana Pasefika  

e a’oa’o ai a tatou tamaiti. Afai la o fanau  

Pasefika ma Maori o loo pa’ū i ai le 

laumeavale, e sala ina sili atu lo tatou 

popole i nei suiga ua faatutu mai i lo le 

to’atele o matua papalagi o loo feoloolo 

pe sili atu le tulaga o a latou fanau.  

   E le o toe natia le moni o le aogā o  

polokalame o a’oga i gagana e lua mo a 

tatou tamaiti, peita’i ua na’o se pasene 

faatauvaa o a’oga o loo faatinoina; ana se 

mea e aapa mai le malo e lagolago, e le   

e le pine e tupu ma ola ma fua mai.  

Pe le o le tali ea lena o loo naunau le  

minisita e fia maua?   

    Afai e moni upu a le minisita e taua  

filifiliga, pe le o le taimi lenei e avatu ai loa 

sana lagolago i nei polokalame?  

    A faia lena, ona sa’o lea o le minisita,  

E taua filifiliga. E le mo na’o nisi tamaiti,  

a o fanau uma i lalo o lana vaaiga.   

         ITULAU  3 OLA 

Tulimanu o Pola 

O le toe vaiaso lenei o le kuata lona 

tolu, malo le folau malo le tautua  

a’oga. Faamaise foi le agaga o le Atua 

i nisi o le aiga faitau ona o le valaau 

paia i se pele e ala i le maliu. 

  Ia o se vaitau femoumoua’i lenei i le 

timu e alu ma sau; le malulu o loo 

nofonofo mai ua tatau ona alu ua 

uma lona taimi. Faaluaina i aga a 

upufai o a’oga i lenei taimi. Le faaofia 

i le palemene o nisi fuafuaga tetele a 

le malo e mautinoa o le a sui ai le tele 

o faiga sa masani mai ai.  

  E pei ona ta’ua i le ripoti o le vaiaso, 

o le tasi suiga lea e mafai ai ona  

a’o’oga mai ai tamaiti i le fale. 

Tamaiti pei o Pole e le fiafia e usu i le 

taeao. A o isi e aogā i ai. Tamaiti e fai 

si saosaoa i lo isi ua mafai ona  

tututo’atasi, e lelei ona tuu i ai se aso 

se tasi pe lua e su’esu’e ai na’o latou. 

Maua ai le avanoa o le faia’oga mo isi 

tamaiti o loo mana’omia tele lona  

taimi. Ia na’o ni manatu ae se’i oo i ai 

pe lelei pe leai. Fai mai Papa ma Pole 

e telē le sefe e maua e lo latou aiga 

auā ua le toe taugofie foi pasese e o ai 

i le City.  

   O le tala i le tama a’oga lea na  

limatētē i se tamaitai leoleo ma  

matapogia ai o se tasi o tala  

faanoanoa o lenei masina. A o se 

faatusa lelei lenei o le mea o loo tupu 

i soo se malo o le lalolagi.  

   A tele tupe a le tou aiga ma 

faaaloalogia ou matua ona sipa lea o 

le mata o le pelu a le tulafono. Ae a 

vaai mai le faamasino o si tama ma’i 

vasi ona toe faamata lea o le pelu ia 

saga ma’ai. Aisea ea ua faapea ai?  

    Le tioa si toeaina o Amosa a miti ia 

ala a’e i se aso ua tafe faavai le 

amiotonu i totonu ma fafo o maota. 

Taimi nei fai mai Pole na’o o le tafe 

lauga’o o le afu pepelo o faamasino 

pepelo, ma saga viia ai le tupu o  

pepelo le tama o Satani.  

   Malie le lipoti lea i fanau e ulufale  

i le a’oga ae lei mautu le tautala. Ia, 

pei lava e sa’o le faasoa, o le mea lea 

e maua i le fenanui i tamaiti e a’o ai  

nanu a le aumatutua.  

Faaauau i le itulau mulimuli  

Minisita ma suiga  

ma faamasino  

le sa’osa’o  



O LE VAI O LE TAMA 
ua faaleagaina i le malosi o galu fafati i  

taimi o afa ma peau.  

   O Ila ma Tualafalafa na sa liuma’a ai e 

tusa ma le taofi.  

    O se vai malu ma le manino, e faaaoga 

fo’i mo vai taumafa, ae o se taelega logo i 

tino lona malu pe a taele pe ‘au’au ai fo’i.  

O le mafuaaga lea o le upu – “Ta fia pa’i i 

vai o le Tama”, ona e tupu ai le malosi 

faafouina pe afai e taele ai.  

    Anamua, sa pumo’omo’o ma vaiti le vai,  

ae talu ai o galu malolosi ua faaleagaina ai, 

atoa ma le lautele pei ona ua i ai nei: “Le 

Vai o le Tama o Tuutogiagogo i le nu’u o 

Amaile”. 

 

Manatu faaopoopo: 

1. E ese le taofi o nisi o le nu’u lava latou e 

uiga i le vai, e mau nisi o le vai o Tagaloa-a-

lagi ma o ia fo’i na foaina le mata o le vai.  

2. I le sailiiliga i nisi o tusitusiga faamua-

gagana e le o maua ai se faamatalaga e uiga 

i le upu ua autu i ai le Tala – Vai o le Tama. 

Atonu fo’i o se uluai tusitusiga lenei ua faia 

i le mataupu lenei.  

3. Manatu nisi o le ‘au teu upu o Samoa o le 

upu ‘au’au, “ta fia pa’i i vai o le tama”, e 

fofoa mai i le vai faamalu o Tamaalelagi, o 

Mataiva le igoa. Sa mo’omo’o nisi o manaia 

ma taupou e fia taeele ai, ona saafi lea, “ta 

fia pa’i i vai o le Tama”. 

4. E le faumalo le taofi o le afioaga o 

Amaile a o le talitonuga, o le tama lava o 

Tuutogiagogo ma lona vai na mafua ai lea 

upu ua avea ma ‘autu o le Tala.  

5. I le o manatu faaopoopo ua faaalia ma le 

ese’esega o taofi o le mamalu o e na tuuina 

mai le agaga fesoasoani o se itu taua ma le 
lelei e le gata e faatonutonuina ai le  
autu, a o le atili mauo’a ai fo’i finagalo ma 

le silafia e tagata o Samoa.  

 

Alagaupu: 

1. “Fia pa’i i le vai o le Tama” 

a) o se faamoemoe poo le naunau o le 

taofi i se mea matagofie ma lelei  

e)     o moomooga o le loto i le fia taunuu i 

se mea 

i) moomooga lelei mo le lumanai  

 

 

 

 

Sii mai i le tusi, Samoa Ne’I Galo: Tala Tuu 

ma Tala o le Vavau a Samoa. Matagaluega 

mo Tupulaga Taaloga ma Aganuu. Samoa 

“Poo fea na tu i ai faiva o le Tama?” 

    O le gataifale o le nu’u o Amaile ma 

Samusu sa matua i ai le tu’u, ma ua  

masani ai i lea aso ma lea aso. O le tama, sa 

lei fiafia e feiloai i ni tagata, o le ala lea sa 

‘alo’alo ai ma fealofai i vaai i le fegasoloa’i o 

tagata.  

    I le o gatai tonu o le nu’u o Amaile e i ai 

se ana o puna mai ai le vai. Sa fale i ai le alii 

lenei ae sa le iloa e tagata o le nu’u ma sa 

latou le iloa fo’i se punavai.  

    Sa ‘a’auina e Tagaloaalagi lana masaga 

teine e saili le tama ina ia latou malaga ane 

i le lagi tuaiva.  

    O Ila ma Tualalafa poo Tualafalafa fo’i 

le ta’u a nisi, o igoa ia o teine. E le matea na 

matua faatapito ona saili solo i le gataifale 

seia o’o lava i gatai o Amaile. Na segia mauli 

ma tete’i tama’ita’i ina ua la vaaia se alii o 

loo ta’eleele i totonu o le ana, o le puna lea.  

     “E leai la se isi o le tama la lea, o le  

atalii lava o lo ta tama”, o manatu ia o teine. 

Sa taumafai teine e taofi le tama se’i o 

latou tautala. Ae peita’i e le gata ina musu 

ae le fia feiloai fo’i i tama’ita’i. E a Ila ma 

Tualalafa e tau taofi le alii ae a  

Tuutogiagogo e tata ese ona lima ma ia 

mamulu ese ae alu.  

   Ua ‘avea le vavao ma tapisa o mumufaloga 

na logo a’e ai i’uleo i tagata o le aai ma ua 

alu ifo le tuli se’i vaai pe se a o loo pisao 

nei. E le tatali e tama’ita’i le malosi o le 

tama ua vaivai fo’i Ila ma Tualalafa, aua ua 

leva ona faataugagase le tauiviga.  

   O le vaivai o le masaga pei ona ta’ua, ua 

fai ma faitoto’a na segia ese ai o la ola ua 

liuma’a uma i la’ua i totonu o le Ana, o le 

punavai lava lea.  

    Na feauga le lologi ane o tagata, ae vaaia 

loa le tama ua savali aga’i i le mulivai o lo’o 

tafe atu i le sami. Sa fono nisi o le nuu i le 

tama ina ia faatali ma liliu ane mo i latou, 

peitai e le gagana le alii a ua savali pea aga’i 

i le talafatai i sisifo ma mou malie atu lona 

tino.  

   Sa vaaia e tagata le vai aua latou te le’i 

iloa anamua atoa ma ma’a tetele e lua ua  

tutulala’i ai i totonu o le vai. E tasi le upu ua 

musuva ai tagata o le nu’u a o ai le igoa o le 

tama, o le tali ma le gagana “se o le tama 

lale ua alu atu”. O upu ia ma le lagona maofa 

o le nu’u.  

    Amata i na aso, ua ta’u lava le vai lenei 

“O le vai o le Tama”, le alii o Tuutogiagogo. 

O le molimau a le afioaga o Amaile o maa 

tetele e lua sa i totonu o le Ana o le punavai 

Upu Tomua: 

Ua o se galu na ona faafua ae le fati. E 

na ona saua i le ea le faalogo, ae le 

mautinoa lelei. O le taofi lea e uiga i le 

‘autu o lenei mataupu. Ona tupu lea o le 

lagona e ao ona sailia se faamatalaga 

moni.  

    O le su’esu’ega i ni tusitusiga 

faamaumauina, ua iloa ai e leai se tusitala 

ua ia tusia se mau vagana ai e sa pueina 

ata o le “Vai o le Tama”.  

    O le nu’u o Amaile i le Atu Aleipata o 

le motu o Upolu, o le nofoaga lea o i ai le 

vai lenei. O Aleipata, o le itu lea i matu 

sasa’e o le motu o Upolu i Samoa.  

    O ona laufanua lafulemu ma e iligia pea 

e matagi malu e le aunoa. Faapei ona  

nauta’i le mutia i le sau e foliga fo’i i ai 

finagalo ma taofi logomalie ma eseese  

o nisi nu’u aemaise Aleipata, o ai e ou le 

tala, a o fea o iai le Vavau: “Vai o le 

Tama!” 

 

O le tala: 

“Ta fia pa’i i Vai o le Tama” 

Sa lalama Tagaloaalagi ma lona toalua i se 

tasi po, na amata i gatai o le nu’u o 

Ti’avea ma faasolo atu ai i le talafatai i 

sasae. O ia aso o feagai le faletua ma le 

maitaga tau fafine. Na faafuase’i ona 

faatiga le fafine ma ua fanau i luga o le 

papa. Sa le mamafa i ai le finagalo o  

Tagaloaalagi aua na o se alualutoto, ona 

tuu lea i luga o le papa a ua fo’i i le po.  

   Ua ao, ua faaifo ane manulele o le 

tuasivi agai i le tai mo sailiga o ni mafua  

o le taeao o loo tamosi i le fogatai.  

Ua apelepelea luga a’e tonu o le 

‘alu’alutoto i gogo o loo tau fai tagi. O nisi 

manu sa faapau’u ifo ma tuutogi i le 

‘afu’afu o loo taatia. Mulimuli ane, ua 

gaoioi le pepe ma ua maina ae le leo iivale 

o le pepe meamea.  

    O se tasi mau o le tama lea sa tausia e 

nisi ilamutu o Tagaloaalagi ma sa ola ae ai 

i lea ogavao i le talafatai. O aitu poo  

ilamutu fo’i nei na latou uluai faaigoa le 

tama lenei ia “Tu’u togiagogo”. 

    O le ola a’e o le tama ua le ese fo’i ma 

se uiga faasaualii e pei ona faamatalaina 

lona faafailelega. O se aso fo’i e usu seu 

se faiva o le tama aga’i i sasa’e a o’o fo’i  

i le po ua alu se lamaga.  

    Ona ite lea o Tagaloaalagi e le taumate 

o le alualutoto na lafoa’i lea ua tupu ae ai 

le tama nei.  



 

 fou o Siamani. Tufa atu 

 uluai faailoga lafotusi i 

 le igoa Siamani Samoa  

 

     22 

1910 Tula’i mai Sulusi (Dr 

 Shultz) i le tofi Kovana 

 

     23 

1979 Faavae le pati fou,  

 Vaega Faaupufai e  

 Puipuia Aia Tatau a  

 Tagata Lautele (HRPP) 

 

     24 

2002 Aukilani. Tauto Ida 

 Malosi uluai tamaitai 

 Pasefika faamasino i 

 Niu Sila 

“Ne’i mea ane ua galo” 

1970 Tatala faletalimalo 

 Hideaway i Safata  

 

1982 Soloia tofi palemia Vaai 

 Kolone i le faaiuga   

 faamasinoga mataupu 

 taupalota 

 

2011 Lakapi: Malo Uelese ia 

 Samoa, 17-10 

  

     19  

1898 Uma le faasalaga o 

 Mataafa Iosefo (aunuu  

 i le Atu Maresala), toe 

 foi i Samoa 

 

     20 

1933 Faaulufale malumalu 

 Katoliko Leauvaa 

 

     21 

1886 Apia. Tatala le falemeli  

      18—24 SETEMA 

                 Setema i le Tala Faasolo o Niu Sila 

           O LOU TALA                      

 O pelega o Samoa i nisi o papalagi sa nonofo i le 

atunuu atonu e eseese mafua’aga. Pe na o atu 

ona o tiute faamalo (Solofa, Sulusi), pe ona o 

sailiga matagi i le ola faafouina (Tusitala), pisinisi 

pe tala’i se lotu (misionare), e foliga e iai se faiā    

lalata a tagata Samoa ma i latou i lagona ma 

mafaufauga.  O Sulusi le tasi, sui o Solofa, na’o 

se fa tausaga lana pulega ae atagia i lana nofo le 

taua o mea tau Samoa ia te ia. Tusa i molimau o 

se alii e fiafia e su’esu’e i talatuu ma soo se mea 

tau le aganuu. Iloa tautala i le gagana, na ia  

faamaopoopoina se tusi o alagaupu. Ta sana  

tatau. Ma e lei motusia ai sea faiā ina ua toe 

faafo’i i lona atunuu. I se molimau a le alii o Fatu 

Frost (sa fai ma ona atalii fai); na ia ta’ita’ia se 

malaga i Siamani, 1922, e 20 le aumalaga—10 

matai Fasitoo aofia ai—na latou faaee ai le suafa 

Aiono i le alii Siamani. Na latou faamaonia foi 

suafa matai o lana fanau tama e to’alua i le suafa 

Aiono ma Tuala; ma le teine i le suafa Fuatino.  

I ni molimau o le taimi na ta’ua ai se faanoanoaga 

tele i le alii foma’i talu ai o lana pulega na  

mamulu ai le pule a Siamani ia Samoa. Na maliu 

Sulusi i le aso 24 Iuni 1935, i lona 65.  
Ata i luga: Sulusi i le nofoa o le fe’e. G. Reithmaier 

APIA 1830 

Kovana Sulusi ma pelega o Samoa  

18 Setema 1937. Tauaao le ki i le aiga e ulufale ai i le ulua’i   

    fale o le malo   

19 Setema 1893. Avea Niu Sila ma uluai malo e palota tamaitai  

20 Setema 1954. Faailoa atu lipoti Mazenbarg amio a talavou 

22 Setema 1906. Talosaga tina mo se 68 itula faigaluega  

23 Setema 1887. Faameaalofa Tongariro e Tu Wharetoa e     

   avea ma se paka puipuia 

Kalama Samoa:  

                                     Mai le tusi—Tusitusi i le Gagana Samoa A Resource kit for writing in Samoan. Niupac 

          FATUGAGANA

E tofu se gagana ma ni auala e fatua’i ai; e molia ai i upu ma leo ni ata i le mafaufau o se fatuupu  

poo se tusitala, e faatupu ai le naunau i se e faitau. O nisi nei auala taatele i soo se gagana. 

 

onomata    Fa’aaoga ni upu e toe ina ta’u mai o latou leo   
     moni; fau se upu e faata’ita’i i se leo.  
     Ft. 1. “Ou, ou,” o le maile lea ua pisa mai.    
     Ft. 2. Ae tali le pusi, “Miau, miau.”     

     Ft. 3. Ua pa’a’ā le vao ae fai mai le povi, “’ūmā”.  
                                                          

faatele   Fa’aaoga upu i se tulaga e le mataofiofia, e foliga 
     e taufaasese pe faigata ona talitonuina. 
     Ft. 1. “A e vaai i i’a o lo’u faiva, e pei ni vaalele le 
     lapopo’a.” Ft. 2. “Ua faaselau ona ou fai atu ia  
     te oe.” Ft. 3. O le nuu lea na masaesae ai le lagi.  
 
pani            Fa’aaoga upu pei se taaloga malie o leo ma ata.  
     Ft. 1. O se ua ia te ia le Alo ua ia te ia le Ola.   

     (Tusi Paia). [Faamatala: leo—alo ma le ola e  
     tuufeagai; ata—alo le isi upu o le manava, ola o le 
     ‘ato i’a, se faatusa o mea’ai] 
     O isi faata’ita’iga. 2. Ua le po se lilo. Ft. 3. Ua ao 
     le po. Ft. 4. O ai na iluilu talutalu?  
 
ata faatusa   Ata faatusa i le mafaufau e fesoota’i i sulu  
     e lima o le tino. 
     Ft. 1. upu valiata o lagona faaletagata 
                Ft. 2. upu faatusa/faatusatusa/faapitoa 
     Ft. 3. vaolia o se tu & aga (maliu, mnf)  
 

                                            Puleiata  © Niupac & Evaleon Books & Publishing 

 



Manatua—faatumu le paso i 

upu Samoa 

Lalo~Down 

1 Literary: metaphor (7) 

2 mouse (4) 

3 our (pl.)  _ matou (2) 

5 be with (7) 

6 rebuke, correct (4) 

7 Literary: alliteration (5) 

10 strike, lash out (4) 

13 car breakdown (2) 

14 burst (4) 

16 black ant (5)  

17 food parcel given as 

gift to host  (5)  

18 gold (4) 

21 to enclose (5) 

23 need (5) 

4.       Tusi uma upu/    

 fuiupu e ta’i 4-8 

 mata’itusi, ma o 

 latou soa i le Igilisi 

 (E faitau ai ma upu 

 ta’ua i le 1, 2 & 3)  

         Lelei atoa = 12 upu 

 Lelei tele    =  8 upu  

         Lelei          =   6 upu 

___________________________ 

___________________________ 

___________________________ 

UILI FAU UPU  

Saili tali o fesili o lo’o i lalo. 

Pule oe pe sipela i                  

luma (clockwise) po’o tua 

(anticlockwise).                                    

E sa le feosoosofa’i.  

1.      Ta’u mai ni soa se tolu    

 o le lata i le Igilisi:    

 ________________________

 ________________________

 ________________________ 

2. Saili ni nauna se 5 e 

amata i le fasiupu ata

 ________________________ 

 ________________________ 

 ________________________ 

3. Su’e le faatalatala; tusi 

sona faamatalaga:   

 ________________________

 ________________________

 ________________________ 

Fa’atumu  

pusa numera 

(tama’i  

sikuea) i  

fuainumera  

1 i le 9.   

Ia uma ane le 

galuega ua  

maua atulaina  

ta’itasi  

(tu, fa’alava)           

o iai le 1 i le 9.  

E tofu le  

atulaina ma  

lona  

fa’atulagaga  

e ese mai le isi. 

OLA 

SUDOKU #29 (TAALOGA I NUMERA)   

FAIGOFIE / FEOLOOLO / FAIGATA                           ©sudokuessentials 

 POLE MA PAPA  

 
Papa,  
o fea e iai le 
vai o le 
tama? 

  PASO I GAGANA E LUA  

Faatumu le paso i upu/igoa o le gagana     

Samoa. Fill crossword with Samoan words 

only. 

 © PasoSamoa,1988 

UILI FAU’UPU #28                                   

1. mole—smooth; 

mole—choke; mole—

suffocate 

 

2. amo—amoamo,  

tauamo, asamo, 

salamō, tauamō 

 

3. loma. veape.  

Faatalia se mea e fai  
i se taimi o i luma - O 
loo loma le faamasi-
noga o le tamaloa e 
lei mautinoa se aso.   

  Fai mai isi o  
Safata, fai mai  
isi o Safotu,  
fai mai foi isi  
o Satalo 

Faalava~Across  

1 be shown (6) 

4 when (1,3)   

8 coconut early stage 

(4) 

9 respectable (6)  

11 sarong (2) 

12 old stuff (7) 

15 be deceived (6) 

19 cement (4)  

21 Literary device:  

personification (11)  

22 meeting place (5)  

23 run (5) 

T
A

L
I P

A
S

O
 #

2
8
 

  ITULAU 7  

O le taeao lenei sa  
loma, lea ua tatou aulia. 
4. faamolemole, mole, 
molemole, faamole, 
loma, melo,  

E sa’o lava la 
la’u finau, o   
Sapole . . .  
Falealili uma,  
i o ma o . . .   
Ta fia faalogo . . 
 

f 

a a 

t 

l 

a 

a t 

l a 

IGOA O TA’ITA’I PASEFIKA:  1 MINUTE 

1. Palemia Tuvalu 

2. Palemia Atu Kuki. 

3. Palemia Ausetalia.                                                                                    

4. Palemia Toga.   

5. Palemia Samoa.  

a 

O L I O L I E F I A

N O O A A U

O O N O T U T A I A

M A S V T I

A E M A L A K A I

T P L E S P

A F U G I A S I N A

U A U O N P

T A U T A L A T A L A

T A A I O

T A L I E M A M O E

UPUFAI O NIU SILA 

1. Sa’o – 

2. Sese—Andrew Little 

3. Sa’o— 

4. Sa’o— 

1 2 3 4 5 6

7

8 9

10

11 12

13 14

15 16 17 18 19 20

21

22 23

PASI ATU LA 

TATOU PULETINI  

I LE TOU A’OGA,  

AIGA, LOU TUAOI, 

AU UO, E AOGĀ MO 

LE FANAU A’OGA 
 

Igoa: Konefusio 

Aso Fanau: 28 Setema 551 TLM 

Ausiga: Ta’uta’ua o se faia’oga o le  

amio ma uiga o tagata  

Fetu: Veko 

 

 

 

O se tagatanuu a Saina, logologoa ona tala o se faia’oga, se 

faipule i upufai o malo ma le filosefa (philosopher). E mafai 

ona faatusa Konefusio (Confucius) i tusitala o le tusi o   

Faataoto ma le Failauga i le Tusi Paia. O ana a’oa’oga ma le 

tofa sasa’a e atagia ai lona malamalama lelei i uiga o tagata,  

e faavae ai ni a’oa’oga i le tu ma le aga e ao ona tausisia. E 

talitonu Konefusio o le tausia o nei tu ma aga tausaafia o le a 

maua ai e se tasi le ola fiafia ma le loto faamalieina i le olaga. 

O nisi o ana a’oa’oga e mafai ona faatusatusa ma na a le Alii 

Faaola e pei o lenei, ia e faia i le isi le mea e te mana’o e fai 

mai e ia ia te oe. E taua ia Konefusio le faaaoga o le mafaufau 

tatau, e le tuli se’i tusi se tulafono.  

  

          www.ola888.com  

o 

        ATI A’E UPU                                                 

latitū. Vasega: nauna. O se laina faalava e fua ai le mamao poo le 
latalata o se nofoaga mai le ekueta. Ftsa. ma le logitū (longitude) e tutu 
sa’o laina. Soa Peretania—latitude. Ft., “E ta’oto le taulaga o Sini i le    
latitū e 33  52’ i saute.” 

Tulimanu o Pola 

    Pau lea o le mea e maua, o le lulu o le 

ulu auā e le malamalama. Ae a faa-

Samoa le faia’oga i le fanau e pei o le 

anoa le sau o tala. A o nisi taimi e 

sauaina faia’oga e fanau i tala e lafo i ai, 

ae le mafai ona molia latou i le  

faamasinoga. Tele fanau laiti e fai ma 

vaisu le fetuu o faia’oga pe a feita. 

Ma’eu le utuvagana a nisi, a o le laiti. 

Poo tamaiti ia ua ova mautu le tautala.   

   Iai se uso faia’oga ua toese lona igoa 

mai le tusi o le ola a le malo ona o lana 

amio e ese foi. E tago i le ‘ene ‘ao’ao o 

tamaiti, ma tafusi ma sogi i o latou 

muaulu. Na maua e le pule o ti’eti’e  

i luga o tamaiti e tatao pei ni aga a se 

tama pii. Talitonu o le a aogā le  

malologa mo ia. Sa iai so’u faia’oga 

faapea i Samoa i aso la, ae ene na’o 

teine ae tuu tama. Tala moni lava.   

   Lipotia se tasi o fanau pule i lona ola, 

e masalomia le faasaunoa o isi tamaiti  

o le mafuaaga lea. O se faafitauli lenei e 

le faigofie ona faatonutonu; maua foi  

lipoti faapea mai Samoa; e ta’u mai ai le 

saosaoa o le sui, ua le toe talimana’o a 

tatou auala tuai o le ote ma le  

faamata’u. I nisi taimi pau le mea e  

mana’omia e le fanau o se leo filemu ae 

le o le ote ai lava uma ane ua le aogā. O 

isi tamaiti e fefefe e fai sea solitulafono 

ina ne’i feoti o i pulekatolio poo le lepa 

afi e mafuta ai ma le tuapi’o. Ia, tailo 

fesili pea oe ia patele.    

   Na lapata’ia se pule o se a’oga i  

Waikato ona o lona le silafia o le 

eseesega o le talatupe (credit card) a le 

a’oga ma lana talatupe. E foliga e sē 

gofie lona aao i le card a le a’oga pe a afe 

i le McDonald e tali ai le sua, pe utu le  

penisini o le taavale. O lana sisi’o, ua fiu 

e su’e lana atotupe. E $390 na ia 

fa’aaoga, ua galo ona ta’u i le ofisa.  

   A o le tala aupito sili mo a’u o lena ia 

Winston Peters ma lana fuafuaga e sue 

laisene o fanau i totonu o a’oga. Tasi lea 

mafuaaga o le a ou palota ai ia Peters i 

le tausaga fou. E tumu le tamaloa i aitia 

lelei, talosia ae toe sui palemia.     

   Ia o nai tala na o le vaiaso, momoli atu 

i le agaga faigofie. Ae avea ia lo’u leo e 

fai ma sui o lenei tautua e logoina ai ma 

le faaaloalo le malologa a le tatou 

puletini mo le tolu vaiaso.   

    Ae o le a fetaui pea i luga o la tatou 

upega www.ola888 i le tatou tifaga. A ia 

manuia tele le tuuaga a le fanau ma   

fuafuaga o tafaoga mo nisi o i latou. Se 

upu ua sala faafoi mai. Soifua.  


